
	Na osnovu člana 56. Zakona o organizaciji organa uprave u Federaciji Bosne i Hercegovine (''Službene novine Federacije Bosne i Hercegovine'', broj: 35/05), a u vezi sa članom 178. stav 2. Zakona o vodama (''Službene novine Federacije Bosne i Hercegovine'', broj: 70/06),  članom 56. Zakona o vodama (''Službene novine Tuzlanskog kantona'', broj: 11/08, 12/20 i 15/21) i članom 72. stavovi (1), (2) i (3)  Zakona o izvršenju Budžeta Tuzlanskog kantona za 2026. godinu (''Službene novine Tuzlanskog kantona'', broj: 18/25, 3/26 i 8/26) i Odlukom o utvrđivanju prava na dodjelu, načina i kriterija za raspodjelu sredstava vodnih naknada u 2026. godini, broj: 04/1-11-018241/26 od 08.06.2026. godine, Ministar poljoprivrede, šumarstva i vodoprivrede objavljuje

PONOVNI JAVNI POZIV
za kandidovanje projekata za dodjelu sredstava vodnih naknada za 2026. godinu

I  PREDMET PONOVNOG JAVNOG POZIVA
Predmet Ponovnog Javnog poziva je kandidovanje projekata za dodjelu sredstava vodnih naknada planiranih Budžetom Tuzlanskog kantona za 2026. godinu (''Službene novine Tuzlanskog kantona'', broj: 18/25) na  potrošačkoj jedinici 14010003 – Sredstva vodnih naknada, (izvor 30 i izvor 40) namjenska sredstva, kao kapitalni transfer drugim nivoima vlasti i fondovima, a koja se odnose na  neraspoređeni dio sredstava vodnih naknada u iznosu  od 4.104.257,71 KM u Programu ulaganja sredstava vodnih naknada u oblast vodoprivrede u 2026. godini („Službene novine Tuzlanskog kantona“, broj: 3/26, 4/26 i 8/26  – u daljem tekstu: Program).

II   PRAVO NA DODJELU I KORIŠTENJE SREDSTAVA 
Pravo na dodjelu sredstava koja su predmet ovog Ponovnog Javnog poziva imaju gradovi i općine sa područja Tuzlanskog kantona za ulaganja u projekte i aktivnosti (u daljem tekstu: projekti) iz oblasti upravljanja vodama, odnosno za sufinansiranje izgradnje i održavanja vodnih objekata iz člana 14. Zakona o vodama (''Službene novine Federacije Bosne i Hercegovine'', broj: 70/06), i to: 
· zaštitnih objekata, 
· objekata za odvodnjavanje, 
· objekata za iskorištavanje voda,  
· objekata za zaštitu voda od zagađivanja, kao i 
· ostalih aktivnosti u vezi sa poslovima upravljanja vodama – izrada tehničke dokumentacije i dr.




III   NAČIN PRIJAVE, ROKOVI I POTREBNA DOKUMENTACIJA

Ovaj Ponovni Javni poziv objavit će se na web stranici Ministarstva poljoprivrede, šumarstva i vodoprivrede (www.mpsvtk.gov.ba). 
OPP obrazac (Osnovni podaci o projektu) je sastavni dio ovog Ponovnog Javnog poziva.

Rok za dostavljanje prijava je 15 dana od dana objavljivanja Ponovnog Javnog poziva na web stranici Ministarstva poljoprivrede, šumarstva i vodoprivrede (www.mpsvtk.gov.ba).

Prijave se dostavljaju u zatvorenoj koverti sa popisom dostavljenih priloga, putem pošte preporučeno ili na pisarnicu Ureda za zajedničke poslove kantonalnih organa Tuzlanskog kantona, na slijedeću adresu:

TUZLANSKI KANTON
ulica Fra Grge Martića br. 8, Tuzla,
za Ministarstvo poljoprivrede, šumarstva i vodoprivrede
Tuzlanskog kantona
(sa naznakom: „PRIJAVA NA PONOVNI JAVNI POZIV ZA KANDIDOVANJE PROJEKATA ZA DODJELU SREDSTAVA VODNIH NAKNADA ZA 2026. GODINU – 
NE OTVARAJ“).
 
[bookmark: _GoBack]Uz prijavu za učešće na ovom Ponovnom Javnom pozivu gradovi i općine sa područja Tuzlanskog kantona prilikom kandidovanja projekata obavezno dostavljaju slijedeću dokumentaciju:

· OPP obrazac (Osnovni podaci o projektu) koji se preuzima sa web stranice Ministarstva poljoprivrede, šumarstva i vodoprivrede (www.mpsvtk.gov.ba)  
· projektnu dokumentaciju u printanoj i elektronskoj formi (pdf), 
· predmjer i predračun kandidovanih radova za 2026. godinu, u printanoj i elektronskoj formi (xls), ovjerene od strane projektanta i grada, odnosno općine,
· situaciono obilježenu fazu, odnosno dionicu radova koja će se sufinansirati iz sredstava vodnih nakanada, sa jasnim prikazom (u odgovarajućoj razmjeri) do sada izvedenih faza, odnosno dionica,
· izjavu o vlastitom učešću u sufinansiranju projekata u iznosu od najmanje 2% od iznosa sredstava planiranih Programom za sufinansiranje konkretnog projekta,  
· izjavu o riješenim imovinsko-pravnim odnosima, odnosno izjavu da će imovinsko-pravni odnosi biti riješeni,
· ukoliko se kandiduje izrada projektne dokumentacije, dostavlja se ovjeren projektni zadatak. 

Svi dokumenti koji se prilažu uz prijavu moraju biti original ili ovjerene kopije.

Za kandidovane projekte, za koje je federalnim Zakonom o vodama propisana obaveza pribavljanja vodnih akata, projektna dokumentacija mora biti urađena od pravnog lica koje ima ovlaštenje Federalnog ministarstva poljoprivrede, vodoprivrede i šumarstva. 

Neće se uzeti u dalje razmatranje prijave dostavljene po Ponovnom Javnom pozivu:
· koje su neblagovremene, odnosno koje su dostavljene nakon proteka roka određenog 
Ponovnim Javnim pozivom,
· koje ne sadrže kompletnu dokumentaciju koja se traži Ponovnim Javnim pozivom,
· ako se kandiduju projekti koji nisu predmet Ponovnog Javnog poziva i
· ako nije osigurano sufinansiranje u iznosu od najmanje 2% od iznosa sredstava planiranih Programom za sufinansiranje konkretnog projekta.


IV RAZMATRANJE PRIJAVA I KRITERIJI ZA ODABIR PROJEKATA

Razmatranje prijava pristiglih na Ponovni Javni poziv vršit će Komisija koju imenuje Ministar poljoprivrede, šumarstva i vodoprivrede (u daljem tekstu: Ministar). 

Komisija će izvršiti otvaranje i ocjenu prijava u pogledu ispunjavanja uslova propisanih Ponovnim Javnim pozivom, te će izvršiti bodovanje projekata na osnovu posebnih kriterija kako slijedi:

a) zaštitni vodni objekti – nasipi, obaloutvrde, uređena korita vodotoka, odvodni kanali, obodni (lateralni kanali) za zaštitu od vanjskih voda, odvodni tuneli i dr. boduju se na slijedeći način:
· regulacioni radovi  50 bodova 
· uređenje i održavanje vodotoka 40 bodova
· izgradnja zaštitnih vodnih objekata za zaštitu od erozija i bujica 30 bodova

b) vodni objekti za iskorištavanje voda – vodosnabdijevanje – brane i akumulacije, vodozahvati, bunari, kaptaže sa odgovarajućom opremom, postrojenja za prečišćavanje vode za piće, rezervoari, cjevovodi i drugi pripadajući objekti boduju se na slijedeći način:
· proširenje ili sanacija gradskog/općinskog vodovoda 30 bodova
· izgradnja ili rekonstrukcija/sanacija uređaja za pripremu vode 20 bodova
· izgradnja ili rekonstrukcija mjesnog vodovoda 10 bodova

c) vodni objekti za zaštitu voda od zagađivanja (vodni objekti za zaštitu voda) – kolektori za prijem i transport  otpadnih voda, postrojenja za prečišćavanje otpadnih voda, ispusti u prijemnik i drugi pripadajući objekti i oprema, boduju se na slijedeći način:
· izgradnja postrojenja  za prečišćavanje otpadnih voda 20 bodova
· izgradnja glavnog kolektora 10 bodova
· izgradnja kanalizacione mreže 5 bodova


Nakon bodovanja projekata, u skladu sa kriterijima navedenim u ovom Ponovnom Javnom pozivu, Komisija u roku od 15 dana od dana otvaranja i ocjene prijava dostavlja Ministru Izvještaj kojim se utvrđuje koji projekti ispunjavaju uslove za uvrštavanje u Odluku o izmjenama i dopunama Programa ulaganja sredstava vodnih naknada u oblast vodoprivrede u 2026. godini. 

Na osnovu dostavljenog Izvještaja Komisije,  Ministar utvrđuje Preliminarnu listu projekata za Odluku o izmjenama i dopunama Programa ulaganja sredstava vodnih naknada u oblast vodoprivrede u 2026. godini, koja se objavljuje na web stranici Ministarstva poljoprivrede, šumarstva i vodoprivrede (www.mpsvtk.gov.ba). 
Gradovi i općine mogu na Preliminarnu listu projekata za Odluku o izmjenama i dopunama Programa ulaganja sredstava vodnih naknada u oblast vodoprivrede u 2026. godini, podnijeti prigovor Ministru u roku od 5 dana od dana objave iste.
Ministar donosi konačnu odluku o prigovoru u roku od 15 dana od dana prijema istog. Nakon odlučivanja o prigovorima Ministar donosi Konačnu rang listu projekata za Odluku o izmjenama i dopunama Programa ulaganja sredstava vodnih naknada u oblast vodoprivrede u 2026. godini, koja se objavljuje na web stranici Ministarstva poljoprivrede, šumarstva i vodoprivrede (www.mpsvtk.gov.ba). 


V OPĆE ODREDBE

Nakon donošenja Odluke o izmjenama i dopunama Programa ulaganja sredstava vodnih naknada u oblast vodoprivrede u 2026. godini, na koju saglasnost daje Vlada Tuzlanskog kantona, Ministarstvo poljoprivrede, šumarstva i vodoprivrede će obavijestiti gradove, odnosno općine  o projektima i aktivnostima planiranim istom.

Informacije u vezi sa Ponovnim Javnim pozivom mogu se dobiti svakim radnim danom u periodu od 8,00 do 15,00 sati na telefon 035/369-461.                                       

